
Cymru

A yw’r gwasanaeth hwn yn darparu’r Ydy

Cynnig Rhagweithiol ar gyfer y Gymraeg?

Crynodeb

Mae'r darparwr gwasan morth Lla Ltd d||gofrest Arolygiaeth Gofal
Cymry (O HEACR Wikh ot €3 bam et Bodeth oy

Mae Cymorth LIaw Ltd. yn darparu gwasanaeth cymorth cartref i blant ac oedolion sydd ag
anableddau dysgu, anableddau dﬂ\lrau Mae'r gwasanaeth hefyd
yn cefnogi oedolion sydd ag ang@%ﬁé& r swyddfa gofrestredig wedi'i
lleoli ym Mharc Menai, Bangor.

lan Hogg yw unigolyn cyfrifol y gwasanaeth. Mae gan y gwasanaeth ddau reolwr sy'n
goruchwylio'r gwaith o redeg y gwasanaeth o ddydd i ddydd, sy'n meddu ar gymwysterau
addas ac sydd wedi'u cofrestru a rheoleiddiwr y gweithlu, Gofal Cymdeithasol Cymru.

Mae'r gwasanaeth yn darparu gofal a chymorth o safon dda i'r bobl. Siaradodd y bobl a'u
cynrychiolwyr yn gadarnhaol am y gydberthynas sydd ganddynt &'r gweithwyr gofal a'r staff
swyddfa. Gwnaethant nodi eu bod yn cael gwasanaeth sy'n diwallu eu hanghenion. Nododd
y gweithwyr gofal eu bod yn teimlo eu bod yn cael eu cefnogi'n dda a'u bod yn hapus yn eu
rolau. Mae angen gwneud gwelliannau o ran hyfforddi'r staff, sesiynau goruchwylio'r staff a
threfniadau monitro ansawdd y gwasanaeth.



Llesiant

Mae'r bobl yn cael gofal a chymorth da er mwyn cynnal eu llesiant. Mae manylion am
anghenion cymorth y bobl wedi cael eu nodi mewn cynlluniau personol. Ymgynghorir &'
unigolion a'u cynrychiolwyr wrth wneud penderfyniadau sy'n gysylltiedig a'u gofal, ac
maent yn rhan o'r broses hon. Byddai'n fuddiol petai'r cynlluniau personol yn cael eu
hysgrifennu mewn ffordd sy'n canolbwyntio'n fwy ar ganlyniadau ac yn cael eu hadolygu
yn unol &'r gofynion i ystyried i ba raddau y mae'r bobl yn cyflawni eu canlyniadau
dymunol. Mae'r bobl yn cael budd o gydberthnasau cadarnhaol & gweithwyr gofal. Mae’r
bobl yn hapus ac yn canmol y gofal a'r cymorth y maent yn eu cael yn fawr.

Mae'r bobl yn cael eu hamddiffyn rhag wynebu risg o niwed a chamdriniaeth. Mae'r staff
yn ymwybodol o'u cyfrifoldebau diogelu ac yn rhoi gwybod i'r tim rheoli am unrhyw
bryderon. Dywedodd y bobl wrthym fod y gweithwyr gofal yn gofalu amdanynt yn dda.
Mae gan y gwasanaeth bolisi diogelu ar waith er mwyn arwain y staff; mae angen
adolygu hyn er mwyn sicrhau bod y staff yn gweithredu yn unol & deddfwriaeth gyfredol.
Mae angen hyfforddiant diogelu cyfredol ar y gweithwyr gofal a chawsom gadarnhad bod
yr hyfforddiant hwn wedi'i drefnu. Fodd bynnag, yn ein trafodaethau &'r staff, roeddent yn
gallu dangos dealltwriaeth o'r ffordd i ddiogelu'r bobl rhag niwed drwy ddisgrifio'n gywir y
camau y byddent yn eu cymryd mewn perthynas ag unrhyw achosion o gam-drin a
amheuir. Caiff gweithwyr gofal eu recriwtio'n ddiogel. Mae mesurau ar waith i leihau'r
risgiau sy'n gysylltiedig & chroes-heintio. Ar y cyfan, down i'r casgliad fod gan'y
gwasanaeth systemau ar waith i ddiogelu'r bobl rhag cael eu cam-drin. Bydd adolygu'r
polisi diogelu a hyfforddiant y staff yn atgyfnerthu hyn.

Mae strwythur rheoli clir ar waith gyda llinellau atebolrwydd. Mae systemau ar waith i
fonitro ansawdd y gwasanaeth a ddarperir. Fodd bynnag, byddai'n fuddiol datblygu
prosesau sicrhau ansawdd y gofal drwy wneud yn siwr y cant eu cwblhau'n amlach a'u
bod yn cwmpasu'r holl ofynion rheoleiddiol. Mae gwybodaeth ysgrifenedig am y
gwasanaeth ar gael. Caiff ymweliadau gofal a rotas eu cynllunio er mwyn caniatau digon
o amser ar gyfer galwadau. Nid oedd amser teithio bob amser yn cael ei neilltuo rhwng
galwadau, ond mae'r darparwr gwasanaeth wedi rhoi sicrwydd i AGC bod hyn bellach ar
waith. Dywedodd yr unigolyn cyfrifol wrthym fod pandemig COVID-19 wedi effeithio ar
drefniadau darparu hyfforddiant a sesiynau goruchwylio'r staff, ond rydym wedi cael
cadarnhad ei fod yn mynd i'r afael &'r meysydd hyn. Mae gan yr unigolyn cyfrifol rol
weithredol yn y gwasanaeth, ond mae angen iddo nodi tystiolaeth o'i drafodaethau a'r
staff gofal a'r unigolion at ddibenion sicrhau ansawdd.

Mae'r gwasanaeth yn mynd ati'n rhagweithiol i weithio tuag at y Cynnig Rhagweithiol ar
gyfer y Gymraeg. Mae hyn yn golygu bod y gwasanaeth yn gwneud pob ymdrech i
ddarparu gwasanaeth a dogfennaeth yn Gymraeg i'r bobl heb fod angen iddynt ofyn
amdanynt. Dywedwyd wrthym fod cyfran fawr o'r gweithlu yn gallu siarad Cymraeg a
Saesneg, a bod y gwasanaeth yn annog y bobl i ddefnyddio'r gwasanaeth yn eu dewis



iaith pan fo'n bosibl. Gwelsom fod canllaw ysgrifenedig ar gael yn Gymraeg. Ar y cyfan,
mae'r bobl yn elwa o gael gweithwyr gofal sy'n gallu siarad & nhw a'u cefnogi yn eu
dewis iaith.

Gofal a Chymorth

Mae'r bobl yn cael budd o ddefnyddio gwasanaeth lle mae'r darparwr gwasanaeth yn
ystyried ystod eang o safbwyntiau a gwybodaeth er mwyn cadarnhau bod y gwasanaeth yn
gallu diwallu anghenion yr unigolion. Gellid gwella ymhellach y wybodaeth ysgrifenedig
sydd ar gael sy'n ymwneud a'r prosesau sydd ar waith cyn cael gwasanaeth, am nad oes
gan y gwasanaeth bolisi cychwyn gwasanaeth ar hyn o bryd. Gwelsom fod y gwasanaeth
yn cwblhau asesiadau cychwynnol. Mae'r bobl a'u cynrychiolwyr yn rhan o'r broses asesu.
Dywedodd y bobl wrthym fod eu hanghenion yn cael eu trafod wrth gychwyn darparu'r
gwasanaeth, ond nid yw llofnodion bob amser yn cadarnhau hyn yn y ffeiliau.

Mae'r bobl yn hapus iawn a'r gofal a'r cymorth maent yn eu cael, ac mae'r staff yn deall eu
hanghenion ac yn darparu'r gofal a'r cymorth cywir pan fydd eu hangen arnynt. Cawsom
adborth cadarnhaol gan y bobl am y gweithwyr gofal a'r gwasanaeth y maent yn ei gael yn
gyffredinol. Gall y bobl fod yn sicr bod gan y gweithwyr gofal fynediad at eu cynllun
personol diweddaraf er mwyn diwallu eu hanghenion. Mae cynlluniau personol yn llywio'r
staff o ran sut i gefnogi'r bobl a sut i reoli unrhyw risgiau cysylltiedig, ond mae angen
gwneud rhagor o waith datblygu. Gellid datblygu cynlluniau personol ymhellach drwy

ganolbwygtio'n fwy ar yr ynigelyn a'u hysgrifennu mewn ffordd,sy'n canolbwyntio'n fwy ar

hoffent gael ei gefnogi. Mae'r bobl a'u cynrychiolwy#yn cael eu cynnwys yn y broses o
gynllunio ac adolygu eu gofal. G 0 d gal dd:df | yn cael eu trefnu yn unol &'u
hanghenion. Nid oedd adolygiad\go ymﬁé b amser yn cael eu cynnal bob
chwarter. Dywedwyd wrthym fod dogfennaeth gofal yn cael ei diweddaru yn él yr angen er

mwyn adlewyrchu'r newidiadau i anghenion y bobl, a gwelsom fod hyn wedi'i gynnwys yn 'y
cynlluniau personol.

Mae gan y bobl sy'n cael gofal, a'u perthnasau, gydberthnasau cadarnhaol a'r gweithwyr
gofal a staff y swyddfa. Dywedodd y bobl a'u cydberthnasau wrthym fod y cyfathrebu
rhyngddynt hwy a staff y swyddfa yn dda iawn ar y cyfan, a'u bod yn cael y wybodaeth
ddiweddaraf yn 6l yr angen. Ar y cyfan, dywedodd y gweithwyr gofal eu bod yn cael eu
cynghori ar yr hyn y mae angen iddynt ei wybod er mwyn darparu gofal da, a'u bod hefyd
yn gallu rhannu unrhyw bryderon neu ymholiadau &'r swyddfa. Caiff nodiadau dyddiol eu
cymharu'n gyson a thynnir sylw'r rheolwr neu staff y swyddfa at unrhyw faterion yn briodol.
Dangosodd trafodaeth a'r rheolwr cofrestredig a'r unigolyn cyfrifol fod ganddynt wybodaeth
dda am y bobl y maent yn eu cefnogi a'u hanghenion.

Caiff y bobl eu cefnogi i aros yn iach a chyflawni eu canlyniadau personol am eu bod yn
gallu manteisio ar ymyriadau gofal iechyd. Dangosodd y cofnodion gofal fod y bobl wedi
cael eu cefnogi i fanteisio ar gyngor gweithwyr gofal iechyd proffesiynol a'u bod wedi cael
cymorth gyda'u hanghenion iechyd a llesiant. Mae'r gwasanaeth yn ymateb i anghenion
newidiol y bobl ac yn cymryd camau prydlon i hybu eu diogelwch. Cadarnhaodd y



gweithwyr proffesiynol fod y gwasanaeth yn cydgysylltu'n briodol & gweithwyr iechyd a gofal
cymdeithasol proffesiynol perthnasol.

Dywedodd y bobl wrthym eu bod yn teimlo'n ddiogel a'u bod yn cael eu hamddiffyn. Mae
hyn am fod y staff yn gwisgo cyfarpar diogelu personol (PPE) priodol sy'n cael ei
ddefnyddio bob amser er mwyn lleihau'r risg o groes-heintio. Mae mesurau rheoli heintiau
ar waith sy'n ceisio cadw'r bobl yn ddiogel rhag COVID-19. Mae'r gweithwyr gofal yn cael
gwybod am ofynion PPE ac yn eu deall, a dywedodd y bobl sy'n derbyn gofal wrthym eu
bod yn ymddiried yn y gweithwyr gofal sy'n dod i'w cartrefi am eu bod yn dilyn arferion
hylendid. Dywedodd y gweithwyr gofal wrthym fod ganddynt ddigon o PPE. Mae hyn yn eu
helpu nhw a'r bobl y maent yn eu cefnogi i aros yn ddiogel. Caiff y bobl eu diogelu rhag y
risgiau o niwed a chamdriniaeth am fod y gweithwyr gofal yn ymwybodol o'u cyfrifoldebau
diogelu ac maent yn teimlo'n hyderus yn codi unrhyw bryderon &'r rheolwyr.

Arwain a Rheoli

Caiff y bobl eu cefnogi gan y staff sydd wedi'u recriwtio'n ddiogel ac sy'n addas i'w rél. Caiff
y gweithwyr gofal eu cyflogi ar 6l cynnal y gwiriadau priodol er mwyn cadarnhau eu bod yn
addas ar gyfer eu gwaith, a chant eu cofrestru & Gofal Cymdeithasol Cymru. Dywedodd yr
unigolyn cyfrifol wrthym fod y pandemig wedi effeithio ar drefniadau hyfforddi a
goruchwylio'r gweithwyr gofal. Er gwaethaf hyn, gwnaeth y staff ganmol y cymorth a
gawsant gan eu goruchwylwyr, y rheolwr a staff y swyddfa yn fawr. Gwnaethant ddweud eu
bod yn hawdd mynd atynt a'u bod yn gallu cysylltu & nhw pryd bynnag y bydd angen. Mae
strwythur rheoli clir ar waith, ac mae'r rheolwyr a'r goruchwylwyr ardal yn cyflwyno'r
wybodaeth hon i'r unigolyn cyfrifol a'r darparwr gwasanaeth. Gwnaethom siarad ag un o'r
rheolwyr cofrestredig sy'n teimlo ei fod yn cael ei gefnogi'n dda yn ei rol. Dywedodd yr
unigolyn cyfrifol wrthym ei fod yn canolbwyntio ar sesiynau goruchwylio'r staff a threfniadau
ar gyfer adolygu contractau'r staff ar hyn o bryd. O dan y rheoliadau newydd, dylid cynnal
sesiynau goruchwylio'r staff o leiaf bob tri mis a dylid cynnal cyfarfodydd tim y staff o leiaf
chwe gwaith y flwyddyn. Gwnaethom nodi fod bylchau yn hyfforddiant gorfodol y staff a
chawsom gadarnhad bod hwn yn cael ei ddatrys yn rhagweithiol.

Caiff y bo eroedd heolaidd. trafodaeth a'r bobl sy'n cael .

staff yn brysio wrth darparu eu cymorth a u go aI e'r rheolwr a goruchwylwyr ardal yn
mynychu galwadau gofal pan fy ﬁ) di ar y staff gofal ac er mwyn
sicrhau bod y bobl yn cael eu gogy a bé\m au eu trefnu ond nid yw amser
teithio wedi cael ei ystyried bob amser. Rydym wedi cael cadarnhad gan y darparwr
gwasanaeth ei fod wedi cymryd camau ar unwaith mewn perthynas & hyn a chaiff amser ei
neilltuo i'r staff deithio rhwng galwadau bellach. Caiff y gweithwyr gofal eu monitro drwy
hapwiriadau, ond prin yw'r archwiliadau ar y galwadau ar hyn o bryd. Felly, dylid mynd i'r

afael & hyn er mwyn sicrhau yr eir i'r afael ag unrhyw faterion o ran ymarfer er mwyn
sicrhau y caiff y gwasanaeth ei weithredu'n ddidrafferth.

Mae'r unigolyn cyfrifol yn chwarae rol weithredol yn y gweithgareddau o ddydd i ddydd yn'y
swyddfa ac mae'n goruchwylio'r gwasanaeth. Fodd bynnag, mae meysydd lle y mae angen
atgyfnerthu trefniadau monitro ansawdd. Mae angen gwella'r hyn sy'n cael ei gwmpasu yn
ystod yr ymweliadau ffurfiol &'r gwasanaeth a'r trefniadau gwella ansawdd er mwyn
bodloni'r gofynion rheoliadol, gan gynnwys pa mor aml y caiff y rhain eu cwblhau.
Dywedodd yr unigolyn cyfrifol wrthym fod y pandemig wedi effeithio ar hyn. Gall y bobl gael
gafael ar wybodaeth am y gwasanaeth. Mae'r bobl yn cael y datganiad o ddiben a llawlyfr
ysgrifenedig, sy'n rhoi gwybodaeth i'r bobl a'u teuluoedd am y gwasanaeth a'r hyn y mae'r
gwasanaeth yn ei gynnig i'r bobl. Mae'r dystiolaeth yn dangos bod y gwasanaeth yn
cydgysylltu'n briodol & chyrff perthnasol a chawsom adborth cadarnhaol iawn gan y
gweithwyr proffesiynol mewn perthynas a'r cyfathrebu, yr ymateb a'r gwasanaeth a
ddarperir i unigolion. Mae polisiau a gweithdrefnau ar waith mewn perthynas a rheoli



heintiau a diogelu, ond mae angen adolygu'r polisi diogelu er mwyn bodloni'r gofynion
rheoliadol. Gwelsom fod manylion a oedd yn ymwneud &'r trefniadau ar gyfer cychwyn
gwasanaeth ar gyfer y bobl ar gael yn y datganiad o ddiben. Fodd bynnag, mae angen
cyflwyno polisi cychwyn gwasanaeth yn unol &'r rheoliadau.

Y meysydd i'w gwella a'r camau a nodwyd yn yr arolygiad blaenorol
Dim

Meysydd lle y mae angen gweithredu ar unwaith

Dim
Meysydd y mae angen eu gwella
Dim

Dyddiad Cyhoeddi 28/01/2021

